
Suġġett: Il-priġunieri Palestinjani fil-ħabsijiet Iżraeljani

Fl-aħħar rapport dwar is-sitwazzjoni tad-drittijiet tal-bniedem fit-territorji Palestinjani, ir-Rapporteur 
Speċjali tan-NU John Dugard jgħid li “sa mill-1967 intbagħtu l-ħabs aktar minn 700,000 Palestinjan. 
Fil-preżent hemm madwar 11,000 priġunier fil-ħabsijiet Iżraeljani, numru li jinkludi 376 tifel u tifla, 118-
il mara, 44 membru tal-Kunsill Leġiżlattiv Palestinjan u madwar 800 detenut amministrattiv"1.

Lejn l-aħħar ta’ Jannar 2008, l-Iżrael kellu 813-il Palestinjan f’detenzjoni amministrattiva. Dawn in-nies 
qed jinżammu, għal perjodi li jiġġeddu sa sitt xhur, sempliċiment biss bħala riżultat ta’ deċiżjoni 
amministrattiva2. Detenzjoni amministrattiva tista' tiġi applikata skond il-liġi internazzjonali, imma 
b’restrizzjonijiet riġidi fuq l-applikazzjoni biss, sabiex ikun evitat il-periklu għas-sigurtà ta’ l-istat minn 
individwu partikolari.    Madankollu, l-Iżrael qatt ma ddefinixxa l-kriterji li jikkostitwixxu s-“sigurtà ta’ l-
istat”. Għalhekk l-użu tad-detenzjoni amministrattiva min-naħa ta' l-Iżrael jikser dawn ir-restrizzjonijiet.

Il-biċċa l-kbira tal-priġunieri Palestinjani jinsabu f’ħabsijiet Iżraeljani. Dan, minbarra li jagħmel 
impossibbli żjarat spissi mill-familji, jikser l-Artikolu 76 tar-Raba’ Konvenzjoni ta’ Ginevra, li tistipula li 
persuni li ġejjin minn territorju okkupat jinżammu fil-pajjiż okkupat u jekk jiġu kkundannati, iservu s-
sentenza fl-istess territorju. 

“Il-Priġunieri huma suġġetti għal trattament umiljanti u degradanti”. L-interrogazzjoni issir b’mod 
inuman, u xi drabi tintuża t-tortura. L-ikel huwa fqir, u hemm iffullar serju3. Fl-2007, żewġ rapporti 
ppubblikati minn NGOs4 Iżraeljani juru li l-persuni arrestati huma suġġetti għal trattament fiżiku ħażin u 
huma mċaħda mill-bżonnijiet bażiċi bħall-irqad għal aktar minn 24 siegħa. It-trattament tat-tfal huwa 
daqstant ieħor inkwetanti.

L-arrest, l-interrogazzjoni u l-impriġunar tat-tfal Palestinjani saru sistematiċi f’dawn l-aħħar snin. Lejn l-
aħħar ta’ l-2007, kien hemm madwar 385 tifel u tifla Palestinjani f’kustodja Iżraeljana. Dawn it-tfal jiġu 
normalment imħarrka skond is-sistema militari li tintuża għall-adulti Palestinjani5. Ovvjament dan huwa 
ksur tal-Konvenzjoni tan-Nazzjonijiet Uniti dwar id-Drittijiet tat-Tfal (UNCRC), li daħlet fis-seħħ fl-Iżrael 
f’Novembru 1991. Madankollu, l-Iżrael jiċħad l-applikabilità tal-Konvenzjoni għat-territorju Palestinjan.

Il-Kummissjoni hija konxja mill-ksur tal-Liġi Internazzjoni msemmi hawn fuq? 

Jekk wieħed iqis ukoll l-Artikolu 2 tal-Ftehima ta’ Assoċjazzjoni bejn l-UE u l-Iżrael, il-Kummissjoni 
liema tip ta’ azzjoni qed tippjana sabiex tiżgura r-rispett tal-liġi internazzjonali, kif ukoll tal-

